
GOUVÈNÈ HOCHUL ANONSE 24 PATNÈ KI BAZE NAN KOMINOTE POU PLAN 
POU RANFÒSE SÈVIS SWEN ADOMISIL POU NOUYÒKÈ YO  

  
Divès Patnè CDPAP ak fonksyone kolektivman nan tout 62 konte nan tout Eta a 
epi pote plizyè deseni eksperyans ap livre swen nan plizyè lang, ki sansib sou 

plan kiltirèl  
  

Y ap anonse patnè siplemantè nan semèn k ap vini yo  
  

Patenarya a ap pwoteje itilizatè swen adomisil yo, sipòte moun k ap bay swen yo 
epi asire estabilite alontèm CDPAP  

  
  

Gouvènè Kathy Hochul te anonse jodi a 24 founisè swen sante adomisil kominotè ap 
rejwenn nouvo patenarya nan tout eta a pou ranfòse Pwogram Asistans Pèsonèl Akse 
sou Konsomatè a (Consumer Directed Personal Assistance Program, CDPAP), ki bay 
sèvis swen vital pou Nouyòkè yo. Sa vini apre anons Public Partnerships LLC anvan 
Gouvènè a antanke patnè prensipal efò New York pou pwoteje epi ranfòse CDPAP. Eta 
a ap kontinye anonse patnè CDPAP siplemantè nan semèn k ap vini yo. Yo prevwa pou 
patenarya a ap kòmanse nan janvye epi l ap antre konplètman anvigè 1 avril.  
  
"Pandan n ap pwoteje dirabilite alontèm CDPAP a, itilizasyon resous ak eksperyans 
plizyè dizèn patnè kominotè ap asire nou bay swen nan plizyè lang, ki sansib sou plan 
kiltirèl ke Nouyòkè yo bezwen an," Gouvènè Hochul te deklare. "Rezo patnè nan tout 
eta nou yo ap ede nou angaje itilizatè swen sante yo dirèkteman tou ak itilizatè yo, 
moun k ap bay swen yo ak pati ki konsène yo nan mwa k ap vini yo pou asire yon 
tranzisyon fasil, efikas nan yon avni ki pi solid pou CDPAP." 
  
Kòm yon pati nan pwosesis sa a, kalifikasyon CDPAP pou itilizatè swen nan kay la p ap 
chanje, epi moun ki resevwa swen atravè pwogram nan p ap bezwen re-aplike. Anplis 
de sa, pwosesis sa a pou ranfòse CDPAP a ap pran mezi pou asire ke moun k ap bay 
swen yo kontinye resevwa peman alè epi evite tout entèripsyon nan sèvis yo pou moun 
ki konte sou pwogram nan. New York ap kontinye ofri pwogram CDPAP ki pi laj epi ki pi 
jenere nan peyi a.  
  
Depatman Sante (Department of Health) Eta a te apwouve sou kondisyon patnè 
siplemantè pou patenarya CDPAP partnership nan tout Eta New York:  

• Access Supports for Living, Inc.  
• AccessCNY, Inc.  
• All Metro Health Care  

• BestCare Inc.  
• Burd Home Health, LLC  

• Community Care Home Health Services  

• Committed Home Care, Inc.  
• Community Home Care Inc.  
• Companion Care of Rochester  
• Eagle Eye FV Inc  

• ElderCare/At-Home Solutions/Health Care for All  
• Hamaspik Homecare  

• Heritage Christian Services, Inc.  
• Horizon Home Care Services, Inc.  
• Ideal Home Health, Inc.  
• Independent Health Care Services, Inc  

• Jawonio, Inc.  
• NY Foundation for Senior Citizens  

• People, Inc.  
• Personal Touch Home Care of NY Inc  

• Quality Family Care LLC  

• Quality Touch Inc.  
• Special Touch Home Care Services, Inc.  
• Technology Professional Group Inc.  

  
Patnè yo fonksyone kolektivman toupre 100 biwo ki gen sèvis pou tout 62 konte nan 
tout Eta a epi yo gen eksperyans nan bay swen adomisil a Nouyòkè ki pale plizyè 
douzèn lang diferan - ki enkli Albanyen, Arab, Chinwa, Farsi, Fransè, Alman, Kreyòl 
Ayisyen, Ebre, Hindi, Italyen, Nòvèjyen, Japonè, Koreyen, Ris, Polonè, Pòtigè, 
Espanyòl, Tabakòg, Ikrenyen, Uzbek ak Yidish.  
  
Anplis, patnè sa yo gen eksperyans nan swen adomisil espesyalize, ki enkli 
konsantrasyon sou granmoun ak timoun ki gen devlopman entelektyèl, fizik, ak 
devlopmantal.  
  
Depatman Sante Eta a te bay apwobasyon sou kondisyon li pou patnè sa yo annatande 
rezolisyon tout konfli enterè potansyèl.  
  
Òganizasyon sa yo ap fonksyone nan patenarya ak PPL pou sèvi itilizatè ak moun k ap 
bay swen sante CDPAP yo, lè patenarya nan tout eta a antre anvigè. PPL nan 
pwosesis pou fè seleksyon patnè siplemantè, ke Depatman Sante Eta a ap verifye pou 
apwobasyon.  
  
Komisè Depatman Sante Eta a, Doktè James McDonald, te deklare, "Se priyorite 
nou pou asire ke pwogram CDPAP a kontinye pwospere epi sèvi Nouyòkè ki nan 



bezwen yo, epi nouvo patenarya sa yo ap fè sa. Mwen remèsye Gouvènè Hochul pou 
devouman li pou ranfòse pwogram CDPAP a pou asire ke yo sipòte itilizatè swen 
adomisil ak moun k ap bay swen yo e ke tout rezidan ki itilize pwogram sa resevwa 
swen pèsonalize bon kalite."  
  
Ofisye an Chèf pou Moun ki Andikape nan Eta Nouyòk yo, Kimberly Hill Ridley, te 
deklare, "Administrasyon nou an konsantre pou pran mezi ki nesesè pou asire chwa 
konsomatè a epi bay konpetans kiltirèl pou patisipan CDPAP yo. Angajman Gouvènè a 
pou kenbe entegrite ak objektif CDPAP a ap kenbe pwomès li pou granmoun ak moun 
ki gen andikap yo pou yo ka viv nan fason endepandan, nan kominote lakay yo, atravè 
pwogram enpòtan sa."  
  
Ofisye Egzekitif PPL, Vince Coppola te deklare, "Nou onore pou sèvi kominote 
CDPAP a epi ak yon rezo sèvis k ap devlope pou asire Nouyòkè yo kontinye resevwa 
swen yo bezwen an nan kote ak lè ki adapte pou yo. PPL ak patnè kominotè nou yo 
pote opsyon kouvèti, chwa, ak swen ki adapte sou plan kiltirèl pou sila yo ki depann de 
pwogram vital sa."  
  
Nan kad angajman kontini New York pran pou pwoteje itilizatè swen adomisil yo, 
Gouvènè a te mete aksan ke ofisyèl ak patnè Eta yo ap kòmanse yon pwosesis 
tranzisyon konplè k ap genyen ladann l reyinyon dirèk ak itilizatè CDPAP ak moun k ap 
bay swen yo, defansè moun ki gen andikap ak granmoun yo ak lòt pati ki konsène nan 
tout zòn lan nan mwa k ap vini yo.  
Pwosesis sa a pral gen ladan l:  

• Renyon dirèk an pèsòn ak reyinyon vityèl ak itilizatè swen adomisil ak moun k ap 
bay swen yo nan tout Eta a.  

• Kowòdinasyon ak gwoup defansè granmoun ak moun ki andikape yo.  
• Dyalòg ouvè ak ofisyèl eli yo atravè Eta a.  
• Revizyon kontinyèl pa ofisyèl Eta a pou asire bezwen itilizatè swen nan kay ak 

moun k ap bay swen yo byen adrese anvan nouvo patenarya nan tout eta a antre 
an vigè.  

  

PPL te mete aksan tou sou nouvo patenarya nan tout eta ki genyen yon plan 
kominikasyon solid, nan plizyè lang, ki aksesib ki konsantre sou kontni enprime, dijital 
ak medya sosyal pou asire itilizatè swen adomisil ak fanmi yo konprann sèvis CDPAP ki 
disponib pou yo epi rann li fasil pou itilizatè swen adomisil yo chwazi moun k ap bay 
swen ki apwopriye a pou adrese bezwen pa yo.  
  

###  

